
Efesotɔwo 5:22-24  Mi  nyɔnuwo  la,  mibɔbɔ  mia  ɖokui  ɖe  mia  srɔɔwo  ƒe
kpɔkplɔ te abe ale si miebɔbɔ mia ɖokuiwo ɖe Aƒetɔ la te ene. 23 Abe
ale si Kristo nye ta na eƒe ŋutilã si nye kristohamea ene la, nenema kee
ŋutsu hã nye ta na srɔɔa. Elabena Kristo tsɔ eya ŋutɔ ƒe agbe ɖo anyi ɖe
ha la ta be yeanye eƒe  Đela! 24 Eya ta mi nyɔnuwo la ele na mi be
miaɖo to mia srɔɔwo le nu sia nu me, abe ale si hamea hã ɖoa to Kristo
ƒe gbe ene.

Efesotɔwo 5:31,33 Nya sia be, ŋutsu kple nyɔnu wonye ŋutilã ɖeka la, tso
mawunya sia ƒe kpeɖodzi me be: “Ele be ŋutsu nagblẽ fofoa kple dadaa
ɖi nenye be eɖe srɔɔ, ale be wo kple srɔɔa nawɔ ɖeka, eye womaganye
eve o, ke boŋ woanye nu ɖeka.” 33 Eya ta megale egblɔm na mi be, ele
be ŋutsu nalɔɔ srɔɔa abe eya ŋutɔ ɖokui ene eye nyɔnua hã nakpɔ egbɔ be
eya hã tsɔ bubu deto tɔxɛ na srɔɔa, aɖo toe, akafui, eye woado kɔkɔe
ɣesiaɣi. 

1 Korintotɔwo 7:3-5 Ele na srɔɔŋutsu be woakpɔ egbɔ be yemegblẽ ye srɔɔ ɖi
le go aɖeke me o eye srɔɔnyɔnu hã nawɔ nenema pɛpɛpɛ. 4 Ne nyɔnu ɖe
srɔɔ ko la, ekema megakpɔ ŋusẽ ɖe eƒe ŋutilã dzi o, ke boŋ srɔɔa hã kpɔ
ŋusẽ ɖe edzi eye nenema ke srɔɔnyɔnu hã kpɔ ŋusẽ ɖe ŋutsua ƒe ŋutilã
dzi, ale ŋutsua mate ŋu awɔ nu si dze eya ŋutɔ ɖeɖe ko ŋu o. 5 Eya ta
srɔɔtɔwo nakpɔ egbɔ be yewomegblẽ yewo nɔewo ɖi o, negbe wo ame
eve la wowɔ ɖoɖo tɔxɛ be yewoakpɔ ɣeyiɣi ado gbe ɖa. Emegbe la mite
kpe be Satana nagate mi akpɔ le ɖokuidzimaɖumaɖu ta o.

1 Korintotɔwo 7:34 Ale eƒe dzi ƒe didiwo ma ɖe akpa gã eve me. Alea ke
wonɔna na ɖetugbi si le atsuƒe hã. Eƒe susu katã nɔa srɔɔa, viawo kple
aƒemedɔwo ŋu ɣesiaɣi ale vovo menɔa eŋu kura na Mawu ƒe dɔ o. Ke
nyɔnu si mele atsuƒe o la ƒe didi katã koe nye be yeawɔ dɔ na Aƒetɔ
ɣesiaɣi.

Kolosetɔwo 3:18 Mi  srɔɔnyɔnuwo  la,  mibɔbɔ mia ɖokuiwo  na mia srɔɔwo,
elabena esia nye Aƒetɔ la ƒe ɖoɖo na mi.

1  Timoteo  2:11-15  Ele  na  nyɔnu  be  woasrɔ ɔ toɖoɖo  le  ɖoɖoezizi  kple
ɖokuibɔbɔ katã me. 12 Nyemeɖe mɔ na nyɔnu be woafia nu alo aɖu
amegã ɖe ŋutsu dzi o, ke boŋ nezi ɖoɖoe. 13 Nu ka ta? Elabena Mawu
wɔ Adam gbã hafi va wɔ Eva. 14 Eye menye Adam Satana ble o, ke boŋ
Evae eye to esia me nu vɔɔ va. 15 Eya ta Mawu na be nyɔnuwo nekpe fu
ase veve le woƒe vidzidzi me, ke aɖe woƒe luʋɔwo ne woxɔ edzi se, eye
wonɔ agbe nyui le lɔlɔɔ vavã me.

1 Petro 3:1-6 Nenema ke mi srɔɔnyɔnuwo mibɔbɔ mia ɖokuiwo na mia srɔɔwo
ale be ne wo dometɔ aɖewo mexɔ nya la dzi se o la, to wo srɔɔnyɔnuwo



ƒe agbe ɖɔʋu nɔnɔ me la, woakpɔ ɖeɖe nya aɖeke magblɔmagblɔ na
woe, 2 ne wokpɔ dzadzɛnyenye kple bubu si le woƒe agbe me 3 Miaƒe
tugbedzedze megatso gota lekewɔwɔ me, abe ɖa ŋɔŋɔe ƒoƒo, sikanuwo
dodo kple avɔ xɔasiwo tata me ene o.  4 Ke boŋ miaƒe tugbedzedze
nanye ememetɔ tugbedzedze maluxe sinye tufafa kple bɔbɔenyenye ƒe
gbɔgbɔ, si  xɔasi le Mawu ŋkume ŋutɔ. 5 Elabena aleae nyɔnu kɔkɔe,
siwo nɔ anyi le blema, esiwo tsɔ woƒe mɔkpɔkpɔ da ɖe Mawu dzi la wɔa
leke na wo ɖokuiwoe. Wobɔbɔ wo ɖokuiwo na woawo ŋutɔ srɔɔwo. 6 abe
ale si Sara bɔbɔ eɖokui na Abraham eye woyɔe be aƒetɔ la ene. Mienye
vianyɔnuwo ne miewɔ nu dzɔdzɔe eye mieɖe mɔ na vɔvɔɔ o.

Tito 2:1-5 Ele na wo be nãfia nu si  nye nufiafia si  de blibo.  2 Fia ame
tsitsiwo be woafa tu woanye ame siwo dze na bubu, ɖokuidziɖulawo,
ame siwo ƒe xɔse de blibo le lɔlɔɔ kple tenɔnɔ me. 3 Nenema ke fia nyɔnu
tsitsiawo be woafa tu eye woabu ame le woƒe nuwɔna ɖe sia ɖe me.
Womanye ame siwo nɔa tsatsam nɔa nya vlowo gblɔm tso amewo ŋu o,
eye womanye aha tsu nolawo hã o. 4 Ele be nyɔnu tsitsi siawo nafia
ɖetugbiwo ale si woafa tui eye woalɔɔ wo srɔɔwo kple wo viwo. 5 Fia wo be
woanye  ɖokuidziɖulawo,  ame  dzadzɛwo,  aƒemedɔwɔlawo,
dɔmenyotɔwo kple ame siwo bɔbɔa wo ɖokui na woawo ŋutɔ srɔɔwo be
ame aɖeke magagblɔ nya tovo ɖe Mawu ƒe nya la ŋu o.

1 Korintotɔwo 11:5-7,10 Nenema ke ne nyɔnu aɖe metsyɔ avɔ ta hafi le gbe
dom ɖa alo le nya gblɔm ɖi le amewo dome o la, ekema edo ŋukpe gã
aɖe srɔɔa, elabena efia be mebɔbɔ eɖokui na srɔɔa o. 6 Ne nyɔnu gbe be
yematsyɔ avɔ ta o la ekema neko ta boŋ. Ke esi wonye ŋukpe be nyɔnu
nako ta la, ele be woatsyɔ avɔ eƒe ta boŋ. 7 Mehiã be ŋutsu ya natsyɔ
nu ta alo aɖɔ kuku o elabena esia nye eɖokui dada ɖe anyi. Ŋutsue nye
Mawu  ƒe  ŋutikɔkɔe  elabena  Mawu  ŋutɔ  ƒe  nɔnɔme  wowɔe  ɖo,  eye
nyɔnu hã nye ŋutsu ƒe ŋutikɔkɔe. 10 Eya ta ele be nyɔnu natsyɔ nu eƒe
ta dzi abe ŋutsutenɔnɔ ƒe dzesi ene eye abe ɖaseɖiɖi na mawudɔlawo
ene.

Lododowo  12:4; 14:1; 19:13; 21:9,19; 25:24; & 27:15,16 - contentious &
angry woman

Lododowo 31:10-31 - The Virtuous Woman

